
Vi har ein plan…
Raudt Høyanger sitt program for kommunestyrevalet 2019

Motarbeide auka forskjell mellom 
rikfolk og folk flest (klasseforskjel-
lar). Kommunen kan f. eks. 

 ► bremse auken i avgifter og eigen-
delar

 ► gje fritak/reduksjonar til økonomisk 
vanskelegstilte

 ► la også sosialhjelpmottakarar be-
halde barnetrygda

Sentraliseringa må reverserast.  
Kommunane må få tilbakeført meir 
av skatte- og avgiftskronene – og av 
verdi skapinga.  Pengestraumen har 
lenge gått motsett veg – frå Distrikts-
Noreg til storbyane, til byane sin «vest-
kant» og til utlandsinvesteringar.

Nytt stortingsfleirtal og Raudt på 
vippen! Den mørkeblå regjeringa, 
rikfolk si regjering, må ut ved stortings-
valet i 2021.  Men det sentrumsorien-
terte AP må ikkje få blankofullmakt.  
Raudt vil stille krav om raudare og 
grønare politikk og utnytte ein vippepo-
sisjon.  

Raudt vil skattlegge dei rike harda-
re. Det vil gje kommunane armslag til å 
auke grunnbemanninga i omsorgsyrka, 
halde fram med godt tilpassa under-
visning, redusere klasseforskjellane, 
vedlikehalde kommunale bygg og gje 
tilsette gode arbeids- og lønsvilkår.

Oppretthalde Høyanger som eigen 
kommune – ta vare på nærleik til 
makt, velferd, kommunale tenester 
og opparbeidde gode

Styrke Høyanger kommune ved å

 ► bli føregangskommune på opp-
vekstvilkår, ungdomstilbod, kultur 
og omsorgsnivå

 ► bli den mest attraktive arbeidsplas-
sen med tanke på arbeidsmiljø og 
andre vilkår

 ► bli tydelegare solidaritetskommune 
ved å ta mot asylsøkjarar og flykt-
ningar, og å opprette venskapsrela-
sjon til Palestina

 ► få gjennomslag for bygging av hall 
B for å sikre Hydro-bemanning og 
ringverknader.  Hydro har areal og 
eigenkapital – staten må styre og 
sikre vasskraft

 ► bygge ut rusbehandlinga ved Tron-
vik – bl.a. ved at Helse Vest sluttar 
å kjøpe slike tenester hjå private

 ► ha byggjeklare tomtar både til bu-
stadhus og gjennomgangshusvære 
i heile kommunen

 ► oppretthalde Høyanger vidare-
gåande skule mot sentraliseringsi-
veren i eit gjeldstynga Vestland

Politiske hovudmål



Arbeidsplassar og 
miljø

 ► Bygg hall B!  Regjeringa må sikre 
kraft til kraftkrevjande industri.  Nei 
til auka krafteksport, ACER-/EØS-
diktat og Statkraft si profittmaksi-
mering.

 ► Gjenreis jordbruket!  Gje statleg 
og kommunal støtte som monnar 
– prioritér små og utmarksbaserte 
bruk.  Årsverk i jordbruket må like-
stillast økonomisk og sosialt med 
andre yrkesgrupper.

 ► Støtt kampen for industrireising! 
Oljefondet må brukast innanlands – 
m.a. til alternative framtidsretta og 
«grøne» arbeidsplassar etter kvart 
som oljebrønnane blir tømte.  

 ► Foredle norske råvarer innanlands 
anten dei kjem frå vatn/vasskraft, 
jord, hav eller skog.

 ► Nei til vindkraft!  Naturlandskapet 
blir øydelagt av vindturbinar og 
veganlegg.  Det betyr uoppretteleg 
skade på miljø og friluftsliv, og auka 
krafteksport.

 ► Nei til tørrlegging av vassdrag! Ta 
omsyn til miljø og naturoppleving 
– det finst andre verdiar enn kr og 
øre.

 ► Lukka fiskeoppdrett!  Inga auke i 
oppdrett før miljøproblema er under 
kontroll.  Næringa må etterleve 
motviljen i befolkninga og få frist på 
å lukke anlegga.

 ► Kloakkhandteringa må utbetrast!
 ► Private avfallsplassar og skrot må 
bort! Kommunen må kartleggje og 
ta ansvar.

 ► Trygge kommune- og fylkesvegar!

På kommunestyremøte i november 2017 utfordra 
Raudt ordføraren på kamp mot krafteksport og EØS-

overstyring og vi fekk heile kommunestyret med oss!  
Foto: Geir Ivar L. Ramsli, Firda



Born og oppvekst
 ► Oppretthaldinga av skulestrukturen 
må stå ved lag – større klassar 
minskar kontakten lærar/elev og 
skulane er viktige samlingspunkt i 
bygdene

 ► Oppretthalde delingstimar, dele 
store klassar, lågare terskel for bruk 
av vikar 

 ► Framhald i arbeidet for leksefri 

skule gjennom utviklingssamarbeid 
mellom lærar og elev/foreldre

 ► Trafikktryggleik – fartsgrenser, syn-
lege gangfelt, gangbruer m.m.

 ► Faste og heile stillingar – reduser 
vikarbruken

 ► Vedlikehald av eksisterande leike-
plassar

Vedtaket om å behalde alle skulane må bli ståande.  Derfor har Raudt det med i 
programmet. Raudt v/ Randi Aven (t.v. på bildet) stilte tilleggsforslag som fram-
heva verdien av å ta vare på delingstimane.  Det fekk vi ingen med oss på, men 
vi gjentek det i programmet.

Ingunn Kandal, pensjonert lærar (t.h. på bildet), fekk i juni 2018 gjennom å 
utgreie forsøk med leksefri skule og vil følgje opp dette. Ingunn har møtt for 
Randi i Oppvekstutvalet når ho måtte prioritere vervet som hovudtillitsvalt for 
Fagforbund-medlemane i Helse Førde.

Slå forsterka ring om Høyanger vidaregåande skule, når makt no blir flytta til 
Bergen

Frå avisa Ytre Sogn 15.5.19:

Helse, omsorg og sosial
 ► Individuelt tilpassa omsorg ved å gje reelle val mellom heimetenester og 
sjukeheimstilbod

 ► Ei grunnbemanning som gjev tid til meir omsorg enn mat, seng og stell
 ► Rusomsorg og psykiatritenester med meir lågterskeltilbod, differensierte 
tilbod, aktiviseringstiltak og bustader/bukollektiv med miljøarbeidarar

 ► Rammer for individuell jobbstøtte (IPS) som hjelper menneske med psykiske 
lidingar og eventuell rusproblematikk til å komme i  og behalde ordinært, løna 
arbeid

 ► Tiltak mot aukande fattigdom, ved at uføre og andre som treng det, får pen-
sjonar og ytingar å leve godt av utan å måtte «gå på sosialen»

Offensivt arbeid for utvida rusbehandlingstilbod på Tronvik ved at Helse Vest 
reduserer kjøp av helsetenester hjå private selskap.

Kultur, idrett og folkehelse

Kommunen som arbeidsgjevar
 ► Auke i grunnbemanninga ved fjerning av uønska deltid og små stilliingar
 ► Tilby «en helsefremmende og meningsfylt arbeidssituasjon» slik arbeidsmiljø-
lova krev

 ► Støtte rettferdige krav frå fagforeiningar og tillitsvalde
 ► Etablering av utviklande vidareutdanningstilbod for dei tilsette sin del – og for 
å kunne konkurrere med andre kommunar om arbeidstakarar

Ta Fagforbundet sine ord på alvor: «Fagforbundet ser på innføring av sekstimers-
dagen som [---] en løsning på å få flere til å stå i jobb lenger»
Raudt er einig.  Det er også eit viktig kvinnekrav som gjer at fleire kan jobbe heil-
tid.  Raudt vil at kommunen skal gjere forsøk med 6-timars arbeidsdag.

 ► Fjell og utmark for miljø, menneske 
og til turliv – ikkje for vindkraft

 ► Universell tilgang til samfunns-
funksjonane

 ► Oppretthalding av bibliotekfilialane 
og opningstidene

 ► Vedlikehald av anlegg og tiltak for 
fysisk aktivitet

 ► Forsterka marknadsføring av Høy-
anger som den plassen i fylket der 
industri-/arbeidarhistoria er best 
ivareteken og synleggjort    



Raudt har stått på: 
 ► for at også sosial-
hjelpsmottakarar 
skal få behalde 
barnetrygda 

 ► for å dekke eigende-
lane til fysioterapi for 
kronisk sjuke med 
låg betalingsevne 

 ► for søkelys på banda 
mellom kommune-
politikk og privatinte-
resser

 ► for at folkevalde 
skal få meir detaljert 
innsikt i administra-
sjonen sine tal

 ► for framskunda utbe-
tring av Olderdalen 
barnehage og lokala 
til opa omsorg

 ► for eit klart nei 
til kommune-
samanslåing frå 
første stund

 ► for gratis livssynsnøytrale seremo-
nirom på linje med kyrkjene

 ► for utvida opningstid på Ungdoms-
kaféen og universell tilgang til 
Samfunnshuset

 ► for krav til arbeids-/lønsforhold der 
kommunen er eigar/medeigar eller 
kjøper tenester

 ► for ingen/redusert auke i foreldrebe-
taling og andre avgifter/eigendelar

 ► for at kommunale husleiger ikkje 
skal aukast opp til marknadsnivå

 ► for avgrensa krafteksport og mot at 
norsk energipolitikk skal underkaste 
seg EU/EØS

 ► for offentleggjering av hemmeleg-
haldne avtalar og rapportar

 ► for opprydding ved innslaget til 
Høyanger-tunellen og andre «skrot-
haugar»

 ► for reduserte politikargodtgjersler

Raudt har vunne nokre saker, men 
færre enn før.  Fordi AP har hatt reint 
fleirtal? Nokre Raudt-forslag har fått 
verbal støtte, men gjennomføringa har 
vore så som så.

Når Raudt er misfornøgd med tempoet 
i gjennomføring, kan vi gjere som vi 
gjorde når redusert fartsgrense let 
vente på seg i Vadheim. Vi laga vårt 
eige 30 km-skilt, og sette det opp. Då 
blei det fart i saka. 

Bildet viser korleis Raudt sin 3. kandidat Arild Ullebø og 
Einar Rysjedal fekk fart i sakene i 2011

3FREDAG 13. MAI 2011

– Eit skilt med fartsgrensa
30 km/t burde ha vore på
plass allereie då vegen og
gangbrua opp til skulen i
Vadheim vart teken i bruk,
seier Einar Rysjedal og
Arild Ullebø i Raudt Høy-
anger til Ytre Sogn.

No er det nemleg 50-skiltet på
riksvegen nedanfor som gjeld også
for denne vegen, som går gjennom
bustadområdet Øyrane i Vadheim,
på austsida av Hovlandselva.

– Det gjeld også vegen på andre
sida av elva. Men ettersom det er
vegen på denne sida borna nyttar til
og frå skulen, er det også her at det
er viktigast at fartsgrensa no vert
sett ned til 30 km/t – og at det kjem
opp eit skilt som varslar om det,
seier Einar Rysjedal og Arild Ulle-
bø i Raudt Høyanger til Ytre Sogn.

Bakgrunnen for at dei no tek
opp saka i lokalavisa er at dei har
blitt kontakta av fleire i Vadheim
som har bedt dei om å ta den opp, i
første rekkje med Høyanger kom-
mune.

Kontakta av fleire
– Vi veit også at folk henvendte

seg til kommunen allereie i fjor, og
bad om at det vart sett opp eit 30-
skilt innan skulestart. Men ingen-
ting skjedde, og no som skuleåret
nærmar seg slutten fann vi at vi vil-
le ta opp att saka, seier Rysjedal og
Ullebø.

Dei to understrekar at det berre
er Statens vegvesen som har myn-
de til å setje opp fartsskilt som det
folk i Vadheim vil ha på Øyrane.

– Vi meiner likevel at kommu-
neadministrasjonen bør kunne ta
initiativ overfor dei når det gjeld å
få på plass eit 30-skilt med teksten
«Skuleveg» under, og det håpar vi
no at den gjer, seier dei, og viser til
at trafikktryggleik er ein viktig del

av arbeidet med Trygt lokalsam-
funn, som Høyanger kommune er
med i.

Det handlar om å skape trygge
oppvekstvilkår, og det vil eit slikt
fartsskilt bidra til, meiner dei to. 

– Vi seier ikkje dermed at det er
mykje råkøyring på denne vegen.
Dei fleste normale folk vil nok
ikkje finne på å ha særleg høg fart
når dei køyrer gjennom området.
Likevel tykkjer vi at det er viktig at
det no kjem opp eit skilt som fortel
at her er det viktig å redusere far-
ten, seier Rysjedal og Ullebø.

Tryggare for alle
Sjølve meiner dei at skiltet bur-

de ha vore på plass allereie då
vegen og gangbrua lenger oppe
vart teken i bruk for over eitt år
sidan.

– Det burde jo vere ei opplagt
sak at fartsgrensa på denne vegen
er 30 km/t, i og med at den er nytta
som skuleveg, seier dei to, og pei-
kar på at det også vil gjere det tryg-

gare for dei som bur på Øyrane
med lågare fartsgrense gjennom
området. 

– Det er heller ikkje berre på
dagtid at born nyttar vegen. Mange
nyttar den også på kveldstid, i og
med at vegen også fører til idretts-
bana i bygda.

Dei to Raudt-politikarane viser
elles til at fleire andre vegar som
går ut frå riksvegen gjennom Vad-
heim har fartsgrense på 30 km/t.

– Det gjeld både i Kråkevika og
på Hovland. Men altså ikkje denne
vegen, som er nytta som skuleveg.
Det er jo ikkje rett, seier Rysjedal
og Ullebø, som lovar at dersom
ikkje eit 30-skilt er oppe før skule-
slutt i juni, skal dei gjere ferdig
skiltet dei har med når dei møter
lokalavisa.

– Det skal i så fall vere på plass
til skulestart til hausten att, lovar
dei to.

– Om det ikkje er komme opp eit 30-skilt før skuleslutt i juni skal vi gjere ferdig dette og sette det opp til skulestart til hausten att, seier Einar Rysje-
dal (t.h.) og Arild Ullebø i Raudt Høyanger. I dag er nemleg fartsgrensa på denne vegen, som leier fram til Vadheim skule, 50 km/t.

Vil senke fartsgrense 
på skuleveg i Vadheim

Ein ny garantisetel skal
gjere det enklare og sikra-
re for private utleigarar å
leige ut bustad til vanske-
legstilte.

– Kommunane kan nytte setelen
til å gje utleigar garanti om at hus-
leige og eventuelle andre krav mot
leigetakar blir betalte, seier kom-

munal- og regionalminister Liv
Signe Navarsete. 

Dårleg tryggleik for utleigar har
gjort at det har vore tungt for
mange vanskelegstilte å kome inn
på den private utleigemarknaden.
Private utleigarar er redde for mis-
leghald av leigeavtala, og har difor
kvidd seg for å inngå husleigeavta-
ler med vanskelegstilte.

Ved å nytte den nye garantisete-

len, kan utleigaren gå direkte til
kommunen og få utbetalt det han
har krav på dersom leigetakaren
mislegheld avtala. Tidlegare måtte
uteleigar prøve å drive inn pengane
frå leigetakaren først.

Den nye garantisetelen vil gag-
ne både utleigar, leigetakar og
kommunen.

– Eg vonar fleire private utleiga-
rar vil leige ut til vanskelegstilte

når kommunen no kan stille garan-
ti som gjer det enklare å dekka
eventuelle misleghald av avtala.
Samstundes slepp kommunane å
leggje kontantar på bordet til depo-
situm og dei får eit godt verkty i
arbeidet med å gje vanskelegstilte
ein trygg og god heim, seier Navar-
sete. 

Gjer det sikrare å leige ut til vanskelegstilte

Ja til test-
konsesjon 
for Lutelandet

Norges vassdrags og energi-
direktorat (NVE) har gitt Lute-
landet Energipark AS konse-
sjon for uttesting av prototype
vindturbinar på Lutelandet i
Fjaler kommune, med inntil tre
vindturbinar og 10 megawatt
samla installert effekt. Statoil,
som er medeigar i Lutelandet
Energipark, vurderer Lutelan-
det som lokalitet for uttesting av
vindturbinar som skal kunne
brukast i framtidige offshore
vindparkar. Lutelandet har
svært gode føresetnader for å bli
eit viktig testanlegg, fordi ein
her kan teste offshore-teknologi
utan å bli «våt på beina».

– Vi har sett på Lutelandet
som godt eigna for uttesting av
vindturbinar som skal kunne
brukast til offshore vindkraft-
produksjon, og vi er sjølvsagt
glade for at NVE no har gjeve
konsesjon til å kunne etablere
eit slikt testanlegg, seier Stig
Svalheim, styreleiar i Lutelan-
det Energipark.

Det er ein føresetnad at test-
konsesjonen kan nytte eksiste-
rande 22 kilovolt linje og at net-
teigar stadfestar at det er
tilgjengeleg kapasitet for testfø-
remål. NVE sin konsesjon gir
ingen føringar for vurderinga av
konsesjonssøknaden for det
ordinære vindkraftanlegget.
Avgjerda om denne søknaden er
venta i juni.

Grovt tjuveri 
i Årdal

Politiet fekk tysdag etter-
middag melding om grovt tju-
veri frå ein personbil som sto
parkert i Årdalsvegen i Øvre
Årdal. Tjuven eller tjuvane har
siste døgn stole elektronisk
utstyr frå bilen.  Politiet ber no
om tips.

Tok jerv i
Luster

Direktoratet for naturforvalt-
ning har gjeve løyve til å ta ut to
jervar i det aktuelle området, og
det er den første av desse Sta-
tens naturoppsyn no har avliva.
Jerven vart måndag felt i Luster
kommune ved Tverrdalsvatnet,
heilt på grensa til Sogndal kom-
mune.

Vasslekkasje på
Dalsøyra skule

Rektor Agnar Mostrøm skriv
i eit brev til Arbeidsmiljøutvalet
(AMU) i Gulen kommune at det
er observert vasslekkasje i per-
sonalrommet ved Dalsøyra sku-
le. Lekkasjen har drastisk for-
verra seg dette året, og det er
observert soppdanning på eine
veggen. Det blir difor vurdert å
stenge rommet inntil lekkasjen
er utbetra og rommet er sett i
stand att. Rektor Agnar
Mostrøm ber Gulen kommune
om snarast å kome med ein plan
for utbetring av lekkasjen.

Søkjer tilskot til
stølsrestaurering

Sjur Haugland søkjer Gulen
kommune om tilskot til restau-
rering av eit stølshus.

Haugland har vore i kontakt
med fagfolk som har laga eit
kostnadsoverslag på totalt kro-
ner 433.579,- for muring, snik-
kararbeid, material og skifer.

May Britt Eide
may.britt.eide@ytresogn.no

Eit anna samfunn er mogleg
Raudt sitt mål er eit samfunn i likevekt 
med naturen, og der alle har likever-
dige plikter og rettar.  Alle skal yte etter 
evne og få etter behov – uavhengig av 
bakgrunn, hudfarge og kjønn.  Dette er 
eit samfunn utan kvinneundertrykking, 
rasisme, stengde grenser og klassefor-
skjellar. 
I dag går utviklinga i motsett retning – 
miljø og natur går på kostnad av profitt, 
og klasseforskjellane aukar.  Raudt 
arbeider derfor for eit sosialistisk 
samfunn der fleirtalsinteressene har 
overteke styringa, med utvisking av 
dei kunstige forskjellane mellom men-
neska som målet.

Stem Raudt inn på fylkes-
tinget i Vestland også!

Anders Hamre Sveen og Einar Rysje-
dal er Raudt Sogn og Fjordane sine 
fremste ved fylkestingsvalet (4. og 6. 
plass). 

Dei to valde sjølve å ikkje stå høgare 
for å prioritere lokalt og kommunalt 
arbeid (Anders har 1. plass på Raudt 
Stryn si liste og Einar har 1. plass i 
Høyanger).

Listeplassane gjev deltaking i Raudt 
Vestland si utvida fylkestingsgruppe.  
Der kan vi kjempe fram at interessene 
og tenestene til innbyggjarane i Sogn 
og Fjordane må gjelde.  For både 
Høyanger og Stryn gjeld dette m.a. å 
oppretthalde dei vidaregåande skulane 
våre. Raudt fryktar sentraliseringsfram-
støyt når «kjøtvekta» hamnar i Bergen. 



1. Einar Rysjedal
2. Ingunn Kandal
3. Arild Ullebø
4. Randi Aven
5. Knut-Egil Ohnstad
6. Anne Marie Fimreite
7. Jarle Martin Håland
8. Hilde Raknerund
9. Hroar Kyrkjebø Kleiven
10. Anne-Britt Helleseth Skjerven
11. Egil Michael Haaland
12. Eli Gudvangen
13. Jan Sæbø
14. Elin Lysne
15. Magnar Wøien

16. Ida Vangsnes Hatlestad
17. Mathias Hatlestad Larsen
18. Inger Anette Vik Olsen
19. Per Martin Gudvangen
20. Ingunn Eikås
21. Sveinung Austrheim Kvist
22. Jodfrid Nordstrand Forthun
23. Thor Ullebø
24. Karen Elise Ramsli
25. Vidar Myren
26. Line Sofie Ueland
27. Lisbeth Dregelid

Kontakt:  Einar Rysjedal, 992 41 276 
eller gautekaten@online.no 

Raudt Høyanger 
si valliste 2019

Vi treng di stemme – du treng vår stemme, 
både i Høyanger kommune og Vestland fylke!ra

